
REPUBLIKA E SHQIPËRISË
KOMISIONI QENDROR I ZGJEDHJEVE

U D H Ë Z I M

Nr.3, datë 19.02.2013
PËR 
DISA SHTESA DHE NDRYSHIME NË UDHËZIMIN NR. 2,  DATË 25.02.2009  “PËR ORGANIZIMIN DHE FUNKSIONIMIN E KOMISIONIT TË ZONËS 

TË ADMINISTRIMIT ZGJEDHOR”
Komisioni Qendror i Zgjedhjeve në mbështetje të nenit 21 pika 1, nenit 23 pika 1, gërma “b”, nenit 29 e vijues të Ligjit nr. 10019, datë 29.12.2008 “Kodi Zgjedhor i Republikës së Shqipërisë” i ndryshuar,
U D H Ë Z O N :

Neni 1
Në nenin 3, pika 1 dhe 2 e udhëzimit të ndryshojnë si më poshtë: 
1. KZAZ-ja përbëhet nga shtatë anëtarë dhe sekretari, të cilët emërohen sipas procedurës së parashikuar në nenin 29, pika 1, gërmat “a”, “b” dhe “c” të Kodit Zgjedhor dhe Vendimit të KQZ-së, për caktimin e partive politike që kanë të drejtë të paraqesin propozime për anëtarë të KZAZ-ve.

2. Anëtari i shtatë i KZAZ-së, propozohet në gjysmën e KZAZ-ve nga partia e parë e shumicës prlamentare, kurse gjysma tjetër nga partia e parë e opozitës parlamentare, sipas rezultatit të shortit të hedhur në KQZ. 
Neni 2
Në nenin 4, pika 3, gërma “a” e udhëzimit të ndryshojë si më poshtë;

a. Çertifikate personale.

Neni 3

Pas nenit 5, pika 1 e udhëzimit të shtohet pika 5.1.1 si më poshtë:

si më poshtë;
5.1.1 KQZ-ja kur konstaton vakancën e cila sjell mungesën e kuorumit të nevojshëm për vendimarrje në KZAZ, mund të emërojë kryesisht anëtarët e KZAZ-së, deri në plotësimin e numrit të nevojshëm të anëtarëve për vendimmarrje. 
Neni 4
Neni 9 i udhëzimit të ndryshojë si më poshtë:
”Neni 9
Konstatimi dhe plotësimi i vakances në KZAZ

1. Nëse partitë politike të shumicës parlamentare dhe të opozitës parlamentare, që kanë të drejtë të paraqesin kandidatura për KZAZ, duke përfshirë dhe partitë që vijnë në radhë me numër vendesh në Kuvend pas të parave, brenda grupimit përkatës, nuk e ushtrojnë këtë të drejtë në afatin e përcaktuar në Kodin Zgjedhor dhe vendimet e KQZ-së, Komisioni Qendror i Zgjedhjeve konstaton vakancën dhe emëron anëtarin apo sekretarin e KZAZ-së. 

2. Informacioni shkresor për krijimin e vakancës duhet të vijë nga pjesa e mbetur e KZAZ-së ose Zyra Rajonale Zgjedhore. 
3. Kur vendi i një anëtari të KZAZ-së mbetet vakant, KQZ-ja i kërkon partisë politike   përkatëse të paraqesë propozimin për anëtarin e ri. Nëse partia politke që ka të drejtën të paraqesë kandidatura për KZAZ nuk e ushtron këtë të drejtë, atëherë plotësimi i vendit vakant bëhet sipas procedurave dhe afateve të përcaktuara në nenin 29, pika 5, 7 dhe 8 të Kodit Zgjedhor. 

4. Vakanca quhet e plotësuar në momentin kur KZAZ-ja ka plotësuar numrin e nevojshëm të anëtarëve për vendimmarrje si dhe ka në detyrë sekretarin.

5. Kur anëtari i KZAZ-së jep dorëheqjen, deklarata e dorëheqjes depozitohet në KZAZ. Sekretari bën shënimet përkatëse në Librin e Protokollit të Mbledhjeve të KZAZ-së dhe menjëherë i dërgon njoftimin KQZ-së lidhur me krijimin e vakancës. Sekretari i bashkëngjit detyrimisht njoftimit një kopje të deklaratës së dorëheqjes.
6. Anëtari i KZAZ-së i dorëhequr, nuk mund të largohet nga KZAZ-ja, pa dorëzuar    detyrën tek zëvendësuesi i tij.”
Neni 5
Pas nenit 9 të shtohet neni 9/1 si më poshtë:
“Neni 9/1
Kohëzgjatja e qëndrimit në detyrë të anëtarëve të emëruar kryesisht

Anëtarët dhe sekretari i KZAZ-se të cilët janë emëruar kryesisht nga KQZ-ja, qëndrojnë në detyrë deri në emërimin dhe paraqitjen e anëtarëve apo sekretarit të propozuar nga  partitë politike.”
Neni 6
Në nenin 10, të udhëzimit pas pikës 3 të shtohet një pikë 4 si më poshtë: 

3. Propozimet paraqiten me shkrim te firmosura dhe vulosura nga personat e autorizuar nga partitë përkatëse.
Neni 7
Ky Udhëzim hyn në fuqi menjëherë.

_______________________________________________________________________

     Nr. 3  i Udhëzimit                          Data   19.02.2013  e Udhëzimit


                      Për disa shtesa dhe ndryshime në udhëzimin Nr.2, datë 25.02.2009 “Për organizimin dhe  

funksionimin e KZAZ-së”

